
Құрметті оқырмандар, әріптестер, достар!

Сіз «Керуен» ғылыми журналының кезекті санын ашып отырсыз. 
Журнал мақалалары CrossRef дерекқорында тіркеледі және әр автордың мақаласына DOI - 

электронды құжаттарға сілтеме жасау үшін пайдаланылатын цифрлық объект идентификаторы 
беріледі. Журнал «Ұлттық ғылыми-техникалық сараптама орталығы» акционерлік қоғамның 
(NCSTE) Қазақстандық дәйексөздер базасында (KazBC) индекстеледі. Алдағы уақыттарда 
авторларды Web of Science және Scopus халықаралық дәйексөздер базасына енгізілген 
басылымдарда қабылданған стандарттарға сәйкес жарияланымдар дайындауға бағдарлай 
бастаймыз. Бұған дейін аннотация мен кілт сөздердің көлеміне қойылатын талаптар реттелген. 

Журналдың редакциялық алқасына қазақстандық және шетелдік жетекші ғалымдар 
кіреді. Журнал авторлардың жарияланымдарының ақпараттық ашықтығы мен қолжетімділігі 
саясатын ұстанады; мақалалар журналдың веб-сайтында үш тілде толық мәтінді қол 
жетімділікпен орналастырылған.

Журналдың мақсаты- гуманитарлық ғылымдар саласындағы жаңа жетістіктердің нәтижесі 
бойынша ақпарат беру.

Журналдың міндеттері:
 Бұрын жарияланбаған және басқа журналда жариялау үшін ұсынылмаған түпнұсқа 

жоғары сапалы ғылыми мақалаларды қабылдау.
Авторлық құқыққа қатысты Қазақстан Республикасы заңнамасының талаптарына және 

жариялау этикасы бойынша әлемдік тәжірибеде жалпы қабылданған ережелерге сүйену.
Келесі гуманитарлық ғылымдар саласындағы жаңа зерттеулерді қамту:
1. Әдебиеттану
2. Мәдениеттану

Құрметпен, «Керуен» журналының бас редакторы, филология ғылымдарының докторы, 
ҚР ҰҒА корреспондент мүшесі,  М.О.Әуезов атындағы Әдебиет және өнер институтының 
бас директоры (Алматы, Қазақстан) МАТЫЖАНОВ Кенжехан Ісләмжанұлы

Уважаемые читатели, коллеги, единомышленники, друзья!

Перед вами очередной номер  научного журнала «Керуен». 
Статьи журнала регистрируются в БД CrossRef и к каждой авторской статье обязательно 

присваивается DOI – цифровой идентификатор объекта, который используется для 
обеспечения цитирования, ссылки и выхода на электронные документы. Журнал индексируется 
Казахстанской базой цитирования (КазБЦ) АО «Национальный центр государственной научно-
технической экспертизы» (НЦГНТЭ). Постепенно мы начинаем ориентировать авторов на 
подготовку публикаций по стандартам, принятым в изданиях, входящих в международные 
базы цитирований Web of Science и Scopus. Ранее уже были скорректированы требования к 
объему аннотации и ключевым словам. 

В составе редакционной коллегии журнала представлены ведущие казахстанские и 
зарубежные ученые. Журнал следует политике информационной открытости и доступности 
публикаций авторов, статьи размещаются на сайте журнала на трех языках в полнотекстовом 
доступе.

Целью журнала является распространение научной информации и привлечение новых 
авторов. Журнал инициирует дискуссии по результатом новых достижений в области 
гуманитарных наук.

Задачи журнала:
Принимать оригинальные высококачественные научные статьи, ранее не опубликованные 

и не представленные для публикации в другом журнале.
Опираться на требования законодательства Республики Казахстан в отношении авторского 

права и общепринятые в мировой практике положения по публикационной этике.
Ориентироваться на охват публикаций по следующим специальностям в области 

гуманитарных наук.
1. Литературоведение
2. Культурология

С уважением и надеждой на сотрудничество, главный редактор «Керуен», доктор 
филологических наук, член-корреспондент НАН РК, генеральный директор Института 
литературы и искусства им. М.О. Ауэзова МАТЫЖАНОВ Кенжехан Слямжанович.

Dear readers, colleagues, associates, friends!

Here is the next issue of the scientific journal "Keruen".
Journal articles are registered in the CrossRef database and a DOI is necessarily assigned to 

each author's article - a digital object identifier that is used to provide citation, reference and output 
to electronic documents. The journal is indexed by the Kazakhstan Citation Database (KazCD) of 
the National Center for State Scientific and Technical Expertise JSC (NCSTE). Gradually, we begin 
to orient the authors to the preparation of publications according to the standards adopted in the 
editions included in the international citation databases Web of Science and Scopus. Previously, the 
requirements for the volume of the annotation and keywords have already been adjusted.

The editorial board of the journal includes leading Kazakhstani and foreign scientists. The 
journal follows the policy of information openness and accessibility of authors' publications; articles 
are posted on the journal's website in three languages in full-text access.

The purpose of the journal is to disseminate scientific information and attract new authors. The 
journal initiates discussions on the outcome of new advances in the humanities.

The tasks of the journal:
Accept original high quality scientific articles that have not been previously published or 

submitted for publication in another journal.
Rely on the requirements of the legislation of the Republic of Kazakhstan in relation to copyright 

and generally accepted in world practice provisions on publication ethics.
Focus on the coverage of publications in the following specialties: humanitarian sciences
1. Literary studies
2. Cultural studies

With respect and hope for cooperation, Editor-in-chief of "Keruen", Doctor of Philology, 
Corresponding Member of the National Academy of Sciences of the Republic of Kazakhstan, 
General Director of the M.O. Auezov Institute of Literature and Art MATYZHANOV Kenzhekhan 
Slyamzhanovich.

Калижарова Ж.Т. 
М.О. Әуезов атындағы Әдебиет және өнер институты, 

Алматы, Қазақстан, тел.: 87760559492 
E-mail: kalizharovazhadyra@gmail.com 

ORCID: 0000-0003-0571-083X

ҚАЗАҚ ӘДЕБИЕТІНДЕГІ ЭПИСТОЛЯРЛЫҚ ЖАНРДЫҢ ТАРИХЫ 

Аңдатпа. Мақалада қазақ әдебиетіне баса назар аудара отырып, көркем әдебиеттегі эпистолярлық 
жанрдың генезисі, қалыптасуы мен дамуы қарастырылады. Әлемдік әдебиеттану мен қазақ әдебиеттану 
ғылымындағы эпистолярлық жанр және оның көркем шығармаларда қолданылу мәселелері 
қарастырылған зерттеу еңбектеріне шолу жасалады. Әдебиеттану ғылымында аз зерттелген тақырып 
ретінде эпистолярлық әдебиеттің генезисі мен даму үдерісі жан-жақты талданады. Әртүрлі тари-
хи дәуірлердегі хаттардың өзіндік ерекшеліктері бақыланады. Эпистолярлық жанрдың көркем мәтін 
аясындағы қолданылу ерекшеліктері мен қызметтерін талдау арқылы олардың қызметтік қырлары 
анықталады.  

Эпистолярлық жанр – әдеби шығарма жанрларының бірі. Шын мәнінде бұл адресатқа белгілі бір 
ақпарат туралы хабарлайтын хат түрінде орындалатын мәтін. Бұл жанр адресатқа бағытталған өте 
ерекше сөйлеу мәнерімен дараланады. Көркем әдебиетте бұл жанрды қолдану авторға кейіпкерлердің 
ең эмоционалды және қызықты бастан кешкендерін жеткізуге, кейіпкерлерін шынайы ашуға және 
оқырманмен сенімді қарым-қатынас орнатуға мүмкіндік береді. 

Ұсынылып отырған зерттеуде эпистолярлық жанрдың қазақ әдебиетінде көрініс табуы мен қолданылу 
ерекшеліктері, даму эволюциясы кезең-кезеңмен сараланады. Қазақ әдебиеттану ғылымындағы зертте-
лу деңгейі қарастырылады. 

Кілт сөздер: хат, эпистолярлық жанр, эпистолярлық стиль, эпистолярлық роман, хат өлеңдер, жазба 
айтыс.

Кіріспе. Эпистолярлық әдебиет – «хат» немесе «хабарлама» формасын қол-
данатын әдеби жанр. Хат тікелей байланыссыз қалған коммуниканттар арасында ха-
барлама алмасудың ежелгі түріне жатады. Қаншама ғасырлар бойы хат алмасу алыс 
қашықтықтан сөйлесудің жалғыз жолы болды.

Эпистолярлық стиль – белгілі жазу жанрларына тән көркем сөйлеу өнерінің тари-
хи қалыптасқан түрі. Ол жеке және қоғамдық хат алмасудың әртүрлі түрлерінде және 
уақыт өте келе әдеби баяндаудың бір түріне айналды. 

Эпистолярлық жанрдың күнделікті хат жазу жанрынан бастау алғандығы бар-
лығына белгілі. Ғалым И.Е. Гельб хатты «взаимной коммуникации людей при по-
мощи условно применяемых зримых знаков» (Гельб, 1982: 24), – деп бір жүйе ретін-
де қарастырады. Хаттардың өзі іскерлік және жеке болуы мүмкін. Бірақ олардың 
барлығы өте қатаң болмаса да, жақсы анықталған құрылымға ие. Жеке хаттарда 
достық әзіл-қалжың, ойнақы парафраза, реніш пен тұспал сияқты элементтер кезде-
седі. Адресатқа жүгіну формасына ерекше назар аударылады: көбінесе бұл ерекше 
сыпайы түрде. Бұл ерекшелік іскерлік хаттарға да, жеке хаттарға да тән. 

Эпистолярлық әдебиетке көркем әдебиет немесе пулицистикалық әдебиетте жеке 
хат формасын пайдаланатын шығармалар жатады. Аталған тақырыпта көптеген 

зерттеулерді қарастыра келе зерттеуші Н.В. Логунова эпистолярлық әдебиетке 
және оның ең маңызды құрамдас бөлігі саналатын  эпистолярлық прозаға нақтырақ 
анықтама береді: «особая группа произведений художественной литературы», текст 
которых «строится по законам прозаической речи и оформлен как одно или несколь-
ко писем персонажа (-ей)» (Логунова, 2011:10 ).

Әлем әдебиеттануы мен қазақ әдебиеттануындағы эпистолярлық әдебиеттің ге-
незисі мен өсу үдерісі, жанрдың поэтикасы мен теориялық мәселелері толыққанды 
зерттелмеген тақырыптар қатарында. Бұл тақырыптарда жазылған бірнеше зерттеу 
еңбектері, мақалалар, диссертациялар болғанымен, жүйелі түрде бірізділікке 
қойылмаған. Әлемдік әдебиеттануда, соның ішінде Еуропа зерттеушілері Д.Ж. Аль-
тман, В. Милн, Ж. Руссе, Б. Ромберг, М.С. Грасси, Л. Версини, т.б. зерттеулерінде 
аталған жанрды түрлі аспектідегі мәселелер төңірегінде қарастырған. Сонымен 
қатар, орыс әдебиеттануында да бұл жанрдың зерттелу деңгейі жоғары емес. «Акту-
альность исследования определяется, во-первых, отсутствием в отечественной науке 
специальных работ посвященных эпистолярному роману как жанру...» (Рогинская, 
2002: 7), – деген ғалым О.О. Рогинскаяның «Эпистолярный роман: поэтика жанра и 
его  трансформация в русской литературе» атты кандидаттық диссертациясындағы 
пікірі жоғарыда айтылған тұжырымымызға дәлел бола алады. Қазіргі ғылымда 
эпистолярлық жанрдың теориясы туралы терең зерттеу еңбектерінің болмауы, 
біріншіден, хаттардың эпистолярлық формалардың бірі ретінде нақты және толық 
анықтамасы берілмегендігі. Екіншіден, хаттардың, жазбалардың, күнделіктердің 
жанрлық мәнін анықтау мәселесі де өте қиынға соғады. Кей ғалымдар (А.Г. Тарта-
ковский, Н.Л. Лейдерман, А.Я. Гуревич, Л.Д. Люблинская, Т.А. Марахова) бұл әдеби 
шығармаларды мемуарлық әдебиеттің түріне жатқызса, М.П. Алексеев, Ю.И. Айхен-
вальд, А.М. Малахова, Б.Л. Модзалевский және т.б. жазушылардың эпистолярлық 
мұрасы оның көркем шығармашылығының өзіндік бір жанры деген пікірді ұстанады. 

Материалдар мен әдістері. Мақаланың тақырыбын ашу мақсатында отандық 
және шетел ғалымдарының ғылыми-теориялық еңбектеріне сүйене отырып сарап-
тама жасалды. Гельб И.Е. «Опыт изучения Письма (Основы граммологии)» (1982), 
Логунова Н.В. «Русская эпистолярная проза XX – начала XXI веков: эволюция жанра 
и художественного дискурса» (2011), О.О. Рогинскаяның «Эпистолярный роман: по-
этика жанра и его  трансформация в русской литературе» (2002), Миллер Т.А. «Ан-
тичные теории эпистолярного стиля» (1967), Фалина В.А. «Фразеология эпистоляр-
ного жанра: на материале частной переписки купеческого сословия Владимирской 
губернии середины XIX – начала XX века» (2000) Муравьев В.С. «Эпистолярная 
литература» (2003) еңбектері мен отандық әдебиеттану ғылымында осы мәселені 
қарастырған Елеукенов Ш. «Абайдың эпистолярлық романы» (2007), Г. Пірәлі                                  
«М.О. Әуезовтың эпистолярлық мұралары» (2017), т.б. Әдебиеттану терминдер 
сөздігі (1998), Қ. Ергөбек «Баянсөз» (2019), М.О. Әуезов «Қазақ әдебиетінің қазіргі 
дәуірі (тарихи-әдеби сын)» (1998) еңбектері пайдаланылды. 

Көркем әдебиеттегі эпистолярлық жанрдың даму эволюциясын толықтай қа-
растыру барысында салыстырмалы, салыстырмалы-тарихи, типологиялық зерттеу 
әдістері негізге алынды. 

Зерттеу нәтижесі. Зерттеу нәтижесінде эпистолярлық әдебиеттің көркем эволю-
циясына талдау жасай отырып қазақ әдебиетінде эпистолярлық жанрда жазылған 
А. Құнанбайұлының «Татьянаның Онегинге жазған хаты», «Онегиннің Татьянаға 
жауабы», «Онегин сөзі», «Онегиннің Татьянаға жазған хаты» аудармасы мен қазақ 
әдебиетінде эпистолярлық форманы қолданған бірнеше шығармалар негізге алынды. 

Зерттеу жұмысының нәтижесін әдебиеттанушылар, магистранттар мен докто-
ранттар, әдебиеттану мәселелерін қарастыратын жоғары оқу орны студенттері 
эпистолярлық жанрға қатысты зерттеулерінде пайдалана алады.  

Талқылануы. Ежелгі дәуірлерден бері адамдар арасындағы ақпарат алмасу 
мен тілдесу мақсатын өтеген хат жазу дәстүрі кейіннен эпистолярлық әдебиетті 
қалыптастырды. «The letter as a means to facilitate epistolary intent has its origins and 
purpose in situations of absence, where people who are separated want to communicate 
with each other, with separation in time/space and absence perceived as definitional to the 
genre», – яғни, тарихи тұрғыдан алып қарағанда, хат жазу мәдениеті алдымен жеке, 
кейінірек мемлекеттік хат-хабарларда пайда болды, уақыт өте келе ол қаламгерлер 
шығармашылығында қолданылып, әдеби айналымға енді (Stanley, 2015: 247).  

Эпистолярлық жанр алғашында әдебиетте документальды-автобиографиялық си-
патта дами отырып, ХVІІІ-ХХ ғасырларда көркем проза үлгісіндегі шығармаларда 
қолданылып, дербес жанр ретінде теориялық ұстанымы, көркемдік структурасы, 
стильдік ерекшеліктері қалыптаса отыра, оларға деген жауапкершілік күшейіп, хат 
мәтіндерінде адам психологиясы, жалпы адамзаттық мәселелер қозғала бастайды. 
Осы кезеңнен бастап хаттың әдебиетке әсер етуі байқалады.

Ұлттық әдебиетімізде хат жанрының көнеден келе жатқандығын тарих беттерінен 
аңғаруға болады. Аталмыш жанрдың қалыптасу тарихы мен теориялық мәселелері 
жан-жақты жүйелі зерттеуді талап етеді. «Ежелгі дәуір әдебиетін зерттеуші ғалымдар 
(Н. Келімбетов, А. Қыраубаева, Құрышжанов, М. Жолдасбеков, т.б.) қазақ әдебиетінің 
түп тамыры болып табылатын VІІІ ғасырдағы Түрік қағанаты тұсындағы «Күлтегін», 
«Тоныкөк» жырларына сақтар мен ғұндар дәуіріндегі дастандарда, оның кейбірінің 
жекелеген фрагменттерінде, үзінділерінде, сюжеттік оқиғаларында эпистолярлық 
жанрдың элементтері кездесетінін зерттеп, ғылыми айналымға ендірді», – деп 
әдебиеттанушы ғалым Г. Пірәлі «М.О. Әуезовтың эпистолярлық мұралары» атты 
монографиясында аталған жанрдың тарихы жайлы сөз қозғағанда хаттың қазақ 
әдебиетінде қолданылуы көнеден келе жатқан дәстүр екендігін тілге тиек етеді 
(Пірәлі, 2017: 11). 

Эпистолярлық прозаның шығу тегін зерттегенде екі түрлі көзқарасқа сүйене 
отырып саралауға болады. Бірінші көзқарас – эпистолярлық прозаның шығу тегі 
тұрмыстық хаттар және көркем әдебиет ерекшеліктерін қолдану арқылы хат алмасу. 
Ал, екінші көзқарас – М.М. Бахтинге тиесілі көзқарас; яғни, эпистолярлық проза ба-
рокко романдарының алғашқы хаттарында көрініс тапқан, сонымен қатар, хат барок-
ко романдарының белгісіз бір бөлігі бола тұра, тұтас сентименталды эпистолярлық 
романдарға айналды. 

«Хат жанрының алғашқы үлгілері Антикалық дәуірдегі Эпикур, Цицерон, Сене-
ка т.б. хаттарынан бастау алса, Шығыс әлеміндегі ең көне хаттарға Үнді патшасы 



"Керуен" ғылыми журналы №3, 76-том, 2022                               ISSN: 2078-8134 | elSSN: 2790-7066     

186       М.О. Әуезов атындағы Әдебиет және өнер институты                  "Керуен"  | №3, 76-том, 2022

Стратобаттың Серамидаға жіберген хаттарын жатқызамыз», – деген көзқарастарға 
сүйенсек, эпистолярлық әдебиеттің бастауы антикалық дәуірде өрістеген ди-
дактикалық әдебиет негізінде туындаған (Жақсылықбаева, 2019: 20). Антикалық 
дәуірден сақталған эпистолярлық әдебиет әр замандағы, әр түрлі авторлар мен әр 
түрлі мазмұндағы жеке адамдардың шынайы хаттарынан бастап, қалың оқырманға 
жолданған хабарларға дейін көптеген ескерткіштерді қамтиды. «Писание писем под-
чинялось четким стилистическим нормам, разработанным риторикой, и принадле-
жало таким образом области словесного искусства. Первоначальной сферой, в кото-
рой письмо из обиходной переписки превращалось в произведение художественной 
прозы, были публицистика и дидактика», (Миллер, 1967: 5) – деген ойға сүйенсек, 
антикалық дәуірдегі эпистолярлық әдебиеттің ерекшеліктерін аңғаруға болады. 
Антикалық кезеңде эпистолярлық шығармалар арнайы тәртіпке сүйене отырып 
жазылған,  сонымен бірге, автор хаттарды жалғыз адресатқа бағыттамаған, хат ашық 
түрде көпшілік қауымға арналған, адамгершілікті насихаттайтын дидактикалық 
бағытты ұстанған. Ерте антикалық кезеңде хат жазу формасы адамның ішкі жан 
дүниесін танытуға ыңғайлы болғандықтан, өмірбаяндық деректі еңбектерде, 
этикалық еңбектерде көбірек қолданылса, кейінгі антикалық кезеңде «кіші форма-
лар» әдебиетте ерекше танымал болған уақытта  антикалық роман жанрына ұқсас 
беллетристика жанры, жалған хаттар сияқты еңбектер туындады. Бір қызығы, бұл 
кездегі эпистолярлық теорияларда хатты «жарты диалог» деп қабылдаған, яғни хат 
алмасатын серігі жоқ. Бірақ «письмо нуждается в более тщательной обработке, чем 
диалог: ведь диалог подражает речи, сказанной без подготовки, экспромтом, письмо 
же пишется и посылается как подарок»,– деп хатты сөйлесудің жазбаша түрі ретін-
де ауызша сөйлесуден айырмашылықтарын атап өтуге болады (Фалина, 2000: 72). 
Ғалым В.С. Муравьев «Эпистолярная литература» мақаласында: «В античности 
письма сочинялись как литературные произведения, их стиль и построение опре-
делялись риторикой, и строгую границу между частной перепиской и эпистолярной 
стилизацией провести трудно, о чем свидетельствует прославленные образцы эпи-
столярной литературы письма Эпикура, Цицерона, Сенеки, Плиния Младшего», – 
деп ой топшылайды (Муравьев, 2003: 2). Антикалық дәуірдегі бұл ойшылдардың 
хаттары эпистолярлық публицистиканың негізін қалай отыра, оның көркемдік 
стилистикалық белгілерін дамытты. Эпистолярлық өнер кейіннен әлемдік рухани-
ятта өзіндік даралығын қалыптастырып, хатпен жазылған әдеби шығармалардың да-
муына ықпал етті. 

Орта ғасырларда хат жазудың шынайы көркем шығармаға айналу жолын байқауға 
болады. Еуропада бұл уақытта мемлекет қайраткерлері мен шіркеу қызметкерлерінің 
хат алмасуында эпистолография публицистика ретінде дамиды. Ал, Шығыс ел-
дерінде орта ғасырларда, нақтырақ айтсақ, Х-ХІV ғасырлар аралығында әдеби 
шығармаларда өлеңмен хат жазысып хабарласу дәстүрі қалыптасқан бола-
тын. Шығыс әдебиетіндегі «нама» жанры – хат үлгісінде жазылатын поэзиялық 
шығармалардың кең таралуының өзі сөзімізге дәлел болады. Мысалы, «Махаб-
бат-нама», «Ләйлі-Мәжнүн», «Фархат-Шырын» ғашықтық дастандары – орта 
ғасырлардағы эпистолярлық форманы пайдаланған көркем туындылар. Сол сияқты, 

өлеңмен хат жазу дәстүрі қазақ әдебиеттінде де толық қалыптасып «хат өлеңдер» 
деген атауға ие болды.

 Қазақ әдебиетінің тарихында алғаш роман жанрында танылып, ХХ ғасырдың 
басында жарияланған көлемді прозалық туындылар қатарындағы М. Дулатовтың 
«Бақытсыз Жамал», С. Торайғыровтың «Қамар сұлу» шығармаларында да хат өлеңдер 
қолданылған. Романдарда эпистолярлық стильдің қолданылуы Жамал мен Ғали, 
Қамар мен Ахмет арасындағы ғашықтық сезімдерді, ішкі тебіреніс-толғаныстарды 
оқырман қауымға тартымды жеткізудің бір тәсілі ретінде пайдаланылған. М. Дула-
тов өз романында шығарманың бас кейіпкері Жамалдың Жұманға атастырылғаннан 
кейінгі күйін, ішкі трагедиясын оқырманға  аңғарту мақсатында эпистолярлық фор-
маны қолданады. «Жамал қанша ішінен қапаланса да, басқа бір кісіге айтуының ебін 
таба алмай,  бір күні қолына қағаз бен қарындаш алып «тым болмаса көңілімдегі 
қасіретімнің оннан бір бөлігі шықпас па екен» деп, өз басындағы халіне бір азырақ 
өлең жазып еді (Дулатов, 2013: 24)», – яғни, кейіпкер жан баласына айта алмаған 
басына түскен мұң-сырын хатқа түсіру арқылы өз оқырмандарымен сырласады. Со-
нымен қатар, шығармада хатты қолдану бір жағынан автордың шеберлігін танытса, 
екінші жағынан шығармадағы тарихилық сипатты айқындай түседі. Сол дәуірдегі 
қазақ қоғамының әлеуетін аңғартып, қазақ жастарының өнерге, өлеңге деген 
құмарлығын танытады, яғни «хатты кім жазбасын, ол хат кімге арналмасын ол жаз-
баларда өз кезеңінің қарапайым шындығы қамтылады. Уақыт өте келе ол қарапайым 
хат, жазбалар тарихи концепцияларды өзгертуге түрткі болуы әбден мүмкін» – деген 
Қ.Ергөбектің  пікіріне саяды (Ергөбек, 2019: 425). 

Еуропада ХVII ғасырда  эпистолярлық романның алғашқы үлгілері пайда бол-
ды. Мұндай шығармалардың ең алғашқысы 1669 жылы жазылған Габриэля Жозефа 
Гийераганың «Португальские письма» романы болды. 

Қазақ әдебиетінде эпистолярлық жанрдың жоғары деңгейде дамымауына байла-
нысты, эпистолярлық романдар да санаулы деп айтуға болады. А.С. Пушкиннің «Ев-
гений Онегин» шығармасы Абай аудармасында роман түрінде жарық көрді. Ғалым 
Ш. Елеукенов «Абайдың эпистолярлық романы. Аударма ма, төлтума ма?» атты 
мақаласында: «Қазақ туындысының орыс түпнұсқасынан жанрлық айырмашылығын 
алғаш аңғарған кісі – Мұхтар Әуезов. «Көбінше Абайдың аударуында хаттармен 
баян етілген роман (эпистолярный роман) қалыптанған тәрізді» – деп жазады ол 
Абай (Ибрагим) Құнанбайұлы монографиясында» – деген пікірі алдыңғы айтылған 
ойымызға дәлел бола алады. Ғалым: «Өлеңмен жазылған эпистолярлық роман Шығыс 
поэмаларымен жең ұшынан жалғасқан. Онымен типологиялық тамырластығы 
күшті. Онегинннің Татьянаға жазған хатында басталған, Ленскийдің монологында 
жалғасқан өлім тақырыбы, керек десеңіз, Татьяна тақырыбынан да елес береді», – 
деп Абай аудармасының ерекшелігін де атап өтеді (Елеукенов, 2015: 69).

М.О. Әуезов «Қазақ әдебиетінің қазіргі дәуірі (тарихи-әдеби сын)» атты 
мақаласында: «...Екі кісінің айтысуынан, немесе екі кісінің жайынан туа-
тын әңгімелер ертерек уақытта ағылшын әдебиетінде Грандисон, Гичардсон, 
Достоевскийдің уақыттарында туылған. Орыстардың «Бедные люди» деген кіта-
бында бар. Мұндай әңгімелерді эпистолярлық роман деп атаған. Біздің айтыстардың 



"Керуен" ғылыми журналы №3, 76-том, 2022                               ISSN: 2078-8134 | elSSN: 2790-7066     

188       М.О. Әуезов атындағы Әдебиет және өнер институты                  "Керуен"  | №3, 76-том, 2022

көбі – осы эпистолярлық роман түріндегі өлеңдер», – деп баға берген (Әуезов, 1998: 
232). Ғалымның бұл тұста эпистолярлық роман ретінде бағалаған айтыстары жазба 
айтыстарға қатысты айтылғандығы белгілі. 

Жазба айтыс – екі айтыскер автордың бір-біріне шығармашылық ойларын 
хатқа түйіндеп жазатын туынды. Бұл хаттар белгілі бір стильдік-композициялық, 
тақырыптық-идеялық және көркемдік тұтастыққа негізделген көркем шығарма бо-
лып табылады. Қазақ даласында мұндай жанрдағы айтыс ХХ ғасырдың басында 
ерекше белең алып дамыған. «Жазбаша айтыс – eртe заманда Шығыс поэзиясында, 
атап айтқанда, араб, парсы, түрік, моңғол әдебиеттерінде болған үрдіс. Осы Шығыс 
елдерінде көне зaманнан келе жатқан айтыс дәстүрі қазақ арасына кең тарады. Жаз-
баша айтыс ауызша айтыстың қорынан пайда болды, яғни соның заңды жалғасы. 
Егер ауызша айтысқа екі адaм қатысатын болса, жазбаша айтысқа кейде бірнеше 
ақын араласады, айтыс ұзап кетсе, сырттан біреу тоқтау сөз салып, төрелік айтады. 
Мысалы, Ырысты мен он алты ақынның айтысы да жазу түрінде хатқа түскен айтыс. 
Мұнда қара өлең формасы мен ғазал араласып келеді. Ырысты мен он алты ақын 
адамгершілік, ізгілік, еңбек, әділдік, махаббат жайлы толғайды» (Әдебиеттану тер-
миндер сөздігі, 1998: 142-143). 

Классицизмнен сентиментализм дәуіріне өту кезеңінде әдебиеттегі кейбір ка-
нондық жанрлардың тоқырауы орын алып, жеке жазбалар, түрлі хат мәтіндерімен 
жазылып жүрген эпистолярлық романның алғашқы көріністері пайда бола бастады. 
XVIII ғасырда хаттардағы роман жанры, әсіресе сентименталист жазушылар арасын-
да өте танымал болды. Эпистолярлық жанр сентиментализм дәуіріндегі әдебиеттің 
алғы шептегі жанрына айналды, өйткені, хатта сентименталистік көркемдік әдістің 
бар мүмкіндіктері жүзеге асырылды. Бұл кездейсоқ құбылыс емес, өйткені сенти-
ментализм әдебиетінде жеке адамның ішкі әлеміне, адамның сезіміне, жан-күйіне 
баса назар аударылады. Осы сентиментализм әдебиетінде кейіпкерлері бір-біріне 
хат жазып сырласатын эпистолярлық романдар пайда болды. Ғалым М.М. Бахтиннің 
көзқарасы бойынша хаттың барондық романға енуі арқылы эпистолярлық роман жан-
ры танымал болды. Шығармашылықтағы бұл процесс эпистолярлық жанрдың туып, 
қалыптасуына тікелей әсер еткен. Осы кезеңдегі жазылған романдарда қолданылған 
хаттардағы негізгі қақтығыс кейіпкердің қоршаған әлеммен байланысы емес, өзінің 
ішкі жан-дүниесімен қарым-қатынасы арқылы байқалады. 

Қазақ әдебиетіндегі эпистолярлық жанрдың қарқынды дамуы, ең алдымен, жаз-
ба әдебиеттің қалыптасуымен байланыстырылады. ХІХ ғасырдың екінші жартысы-
нан бастап, эпистолярлық жанр ел арасында танымал бола бастады. Бұл ретте оның 
дамуына бірден-бір үлес қосқан А. Құнанбайұлының шығармашылығы. Ақынның 
туысқандарына, балаларына арналған хаттары да – эпистолярлық құнды мұралар. 
Ағартушылық дәуір келгенде хат жазу «тәрбие» идеясын ұран етіп, жетекші жанрлар 
қатарына енді. Бұл кезде эпистолярлық форма интеллектуалдық қарым-қатынасты 
қалыптастыру мақсатында қолданылды.

ХХ ғасырда да эпистолярлық әдебиеттің әртүрлі түрлері сақталып қалды. Аталған 
жанрға сонымен бірге, белгілі қоғам қайраткерлерінің, ақын-жазушылардың до-
старымен, туыстарымен, балаларымен, әйелдерімен жазысқан хат-хабарламалары 

да енеді. Мұндай хаттар филологиялық мектептің негізгі зерттеу нысанына айна-
лып, белгілі бір қаламгердің өмір-деректерін қарастыру кезінде маңызды міндет 
атқарады. Мысалы, ХХ ғасырдың басындағы еліміздің саяси-әлеуметтік өмірінің 
түйткілді мәселелері талқыланып отырған «Қазақ» газетінде Ә. Бөкейханов,                                         
Ш. Құдайбердіұлы, М. Дулатов, С. Дөнентаев, Б. Майлиндердің әдеби шығармала-                                        
рына арқау болатын хаттары да жиі жарияланып тұрды.  

ХХ ғасырдың басында қазақ әдебиетінде көлемді шығармалардан бөлек эпи-
столярлық форма шағын жанрларда да көрініс таба бастады. Мысалы, жазушы 
Бейімбет Майлиннің «Шұғаның белгісі» повесінде: «Хаты деп ашық жазған ғашық 
жардың, Есіңе ал, дұғаңа мен ынтызармын. Қош, сау, бол, ойнап-күліп жолығайық, 
Астында ақ туының пайғамбардың...», – деп ғашығына өлең арнаған махаббат 
құрбанының трагедиясы да хат арқылы жеткізілген (Майлин, 2007: 147). 

Ұлы Отан соғысы жылдарындағы оқиғалар да эпистолярлық прозаның 
қалыптасуында маңызды рөл атқарады. Майдан даласынан хат жазып, хабар алмасу, 
айналада болып жатқан шайқасты қағаз бетіне көркемдеп түсіру сол кезеңде аса бір 
қажетті деп есептелді. Бұл кезде эпистолярлық мұралардың жалпы мазмұны патри-
отизм, отанды жаудан қорғап қалу мақсатына негізделді. Мұндай хаттар тек тарихи 
тұрғыдан ғана емес, оқырмандар үшін психологиялық тұрғыдан да өзекті әрі шынайы 
айғаққа бай деректі лирикалық әдебиет болып табылады. Халық пен келер ұрпақты 
ерекше әсерге бөлеп, күллі адамзатпен хат арқылы тілдескен Баубек Бұлқышев те 
эпистолярлық жанрдағы көземсөздің деңгейін жоғары дәрежеге көтерді. Автор 
«Шығыс ұлына» жазған хатында: «Шығыс ұлы! Біздің қазіргі уақыттағы орнымыз 
қанды майдандағы қызу ұрыста ғой. «Ереуіл атқа ер салмай, егеулі найза қолға ал-
май, еңкі-еңку жер шалмай» біздің ісіміз бітпейтін нағыз қызу кезең осы емес пе, 
Шығыс ұлы!», – деп бір ғана адресантпен ғана емес, жалпы халықпен сырласып, 
еріне үміт артқан елінің көңіліне жұбаныш ұялата білді (Бұлқышев, 2014: 15). 

Зерттеуші Н.И. Гайнуллина эпистолярлық жанрдың эволюциялық дамуын 
қоғамдық жағдаймен тығыз байланыста қарайды. Ғалым: «Эволюция эпистоляр-
ного жанра непосредственно связана с групповой дифференциацией общества, его 
сословным делением и обществнно-политическими установками пишущего. И не 
последнее место в этом наборе причин занимает отдельная языкавая личность, ее 
жизненная и общественная позиция, ее влияния на общий ход развития не только 
в обществе, но и в языке в целом» (Гайнуллина, 1996: 428). Бұл пікір эпистолярлық 
жанрдың өзіндік ерекшелігі, табиғаты белгілі бір дәуірге, қоғамдық формацияға 
қатысты екендігін растайды.  

ХХІ ғасырдың әдебиеті жанрлардың синтезімен сипатталады. Нәтижесінде, 
әлемдік көркем әдебиетте эпистолярлық роман-миф, эпистолярлық фантастикалық 
роман, эпистолярлық роман-утопия сынды жанрлар туындады. 

Хаттағы көркем шығармалар, көркем шығармадағы хаттар кейіпкерлерді 
сипаттаудың ең маңызды құралы болып табылады. Хатта автор кейіпкердің мінезін, 
оның дамуындағы маңызды жақтарын ашады. 

Қорытынды. Хат жазу мәдениеті алғашқы кезеңдерде белгілі бір деңгейде 
адамдар арасындағы коммуникацияның жоғарғы дамыған түрі болып есептеліп келіп, 



"Керуен" ғылыми журналы №3, 76-том, 2022                               ISSN: 2078-8134 | elSSN: 2790-7066     

190       М.О. Әуезов атындағы Әдебиет және өнер институты                  "Керуен"  | №3, 76-том, 2022

антикалық кезеңде жүйелі жазу дәстүріне негізделген философиялық шығармаларда 
кеңінен қолданыс тапты. Орта ғасырларда эпистолярлық жанрды әдеби туындыларда 
пайдалану етек ала бастады. Осыдан кейін барып, ақын-жазушылар түрлі жанрдағы 
шығармаларына эпистолярлық форманы еркін түрде енгізе отырып, эпистолярлық 
роман және эпистолярлық прозаның кіші жанрлары да қалыптасты. Қазақ әдебиеті 
тарихында эпистолярлық шығармалар Алтын Орда дәуірі әдебиетінен бастау алатын 
хат өлеңдер негізінде пайда болып, ХХ ғасырдың басында публицистикалық жанрдың 
өркендеуімен көркем прозалық шығармаларда қолданыла бастады.  Қазақ әдебиетінде 
бұл жанр аса танымал бола қоймаса да, авторлар өз шығармаларында кейіпкерлер 
бойындағы психологиялық жағдайды оқырманға тереңінен таныту мақсатында 
әсіресе, шығармадағы ғашықтар сезімін жеткізу барысында эпистолярлық форма-
ларды аса ұтымды пайладана білген.  

Бұл жанрдағы шығармалар айқындылығымен, қысқалығымен, табиғилығымен, 
баяндау жеңілдігімен ерекшеленеді. Автор баяндау құралдарын таңдауда ерікті. 
Бұл таңдауда оны жалғыз шектейтін нәрсе – хат жазу кезінде қоғамда қалыптасқан 
эпистолярлық дәстүрлер. Кейіпкерлерге мінездеме берудің негізгі құралдарының бірі 
– хат. Хатта автор кейіпкерді жан-жақты дамытып, оның мінезінің терең қырларын 
көрсетуі қажет. Бұл кейіпкердің оқырманға өзін-өзі көрсетуінің ерекше түрі, онда 
оның даралығы, өзіндік ерекшелігі көрінеді. 

История эпистолярного жанра в казахской литературе

Аннотация. В статье рассматривается генезис, становление и развитие эпистолярного жанра в ху-
дожественной литературе с акцентом на казахскую литературу. Дается обзор исследовательских работ 
в мировой литературоведении и казахской литературоведении, в которых рассмотрены вопросы эпи-
столярного жанра и его применения в художественных произведениях. В литературоведении подробно 
анализируется генезис и процесс развития эпистолярной литературы как малоизученной темы. Просле-
живаются специфические особенности писем разных исторических эпох. Анализируется особенности 
применения и функции эпистолярного жанра в рамках художественного текста, выявляются их служеб-
ные грани.

Эпистолярный жанр – один из жанров литературного произведения. По сути, это текст, выполняе-
мый в виде письма, сообщающего адресату определенную информацию. Этот жанр индивидуализиру-
ется очень специфической манерой речи, направленной на адресата. 

В предлагаемом исследовании поэтапно дифференцируются особенности проявления и применения 
эпистолярного жанра в казахской литературе, эволюция развития. Рассматривается уровень изученно-
сти в казахской литературоведческой науке.

Ключевые слова: письмо, эпистолярный жанр, эпистолярный стиль, эпистолярный роман, письмо-
стихи, письменный айтыс. 

The history of the epistolary genre in Kazakh literature

Abstract. The article examines the genesis, formation and development of the epistolary genre in fiction 
with an emphasis on Kazakh literature. An overview of research works in world literary studies and Kazakh 
literary studies is given, in which the issues of the epistolary genre and its application in works of fiction are 
considered. The genesis and the process of development of epistolary literature as a little-studied topic is 
analyzed in detail in literary studies. The specific features of letters from different historical eras are traced. 
Analyzing the features of the application and functions of the epistolary genre within the framework of a 
literary text, their service facets are revealed.

The epistolary genre is one of the genres of a literary work. In fact, this is a text executed in the form of a 
letter informing the addressee of certain information. This genre is individualized by a very specific manner of 
speech directed at the addressee. 

The proposed study gradually differentiates the features of the manifestation and application of the 
epistolary genre in Kazakh literature, the evolution of development. The level of study in the Kazakh literary 
science is considered.

